1. De Aristide
Themstocles post victoriam eius belli, quod cum Persis fuit, dixit in contione Atheniensium se habere consilium rei publiae salutare, sed illud scire non esse opus omni populo. Postulavit ergo, ut populus aliquem daret sibi, cui communicaret illud. Et datus est ei Aristides. Huic ille classem Lacedemoniorum clam incendi posse dixit, quo facto frangi opes Lacedemoniorum esse necesse. Quod Aristides cum audivisset, in contionem magna exspectatione venit dixitque perutile esse consilium, quod Themistocles afferret, sed minime honestum. Itaque Athenienses, quod inhonestum esset, nec utile quidem putaverunt.

